
	Përshkrimi i kursit
	Kursi do të shtjellojë aspektin teorik përkitazi me zhvillimin profesional të mësimdhënësve, duke u fokusuar në shqyrtimin e literaturës lidhur me sqarimin e koncepteve relevante, teoritë që mbështesin arsimin e të rriturve, konkretisht zhvillimin profesional të mësimdhënësve. Kursi trajton aspektin e historikut të zhvillimit profesional që ofrohet në Kosovë, në periudha të ndryshme, duke u ndalur në periudhën e pas luftës. Në këtë kontekst, do të rishikohen politikat arsimore, dedikuar zhvillimit profesional të mësimdhënësve, në Kosovë, që nga zhvillimi profesional me bazë në shkollë, trajnimet profesionale të ofruara nga ofertues të ndryshëm, në bashkëpunim me MASHT, qasjet formale të organizimit të zhvillimit profesional, që shpiejnë drejt rikualifikimit të mësimdhënësve. Në aspektin praktik, kursi do të nxisë studentët që të reflektojnë nga përvoja për mundësitë e ndryshme që i janë ofruar, dhe nëpër të cilat kanë kaluar gjatë përvojës së tyre, për t’iu nënshtruar zhvillimit personal profesional. Njëherit, qasja praktike gjatë realizimit të kursi, do të ndërlidhet me aspektin e realizimit të aktiviteteve dhe detyrave kreative, duke nxitur të menduarit kritik dhe krijues të studentëve dhe duke stimuluar shkathtësitë e hulumtimit përkitazi me temat që do të shtjellohen. Shikuar në tërësi, përbërja e temave dhe problematikës që do të adresojë kursi, do të jenë në koherencë të plotë me natyrën e programit dhe si të tilla do të orientojnë studentët edhe drejt kuptimit të problemeve dhe çështjeve kryesore brenda fushës së ngushtë të programit.  

	Qëllimet e lëndës:
	Qëllimi i kursit ‘Zhvillimi profesional i mësimdhënësve” është njohja e studentëve me rëndësinë e zhvillimit të vazhdueshëm profesional të mësimdhënësve, drejt përmirësimit dhe ngritjes së cilësisë së mësimdhënies. Kursi synon të vë në pah të gjitha aspektet që përbëjnë themelin e temave në fokus, duke filluar nga trajtimi i nocioneve themelore, deri te mundësitë e përfitimit të mësimdhënësve nga forma të ndryshme të organizuara të zhvillimit profesional, për ngritjen dhe përmirësimin  e performancës në profesion/klasë.
Ky kurs, do të nxisë studentët që të demonstrojnë shkathtësi dhe të reflektojnë për zhvillimet e reja  në fushën e arsimit, me fokus të veçantë në fushën e zhvillimit profesional të mësimdhënësve, duke pasur parasysh se jemi pjesë e një periudhe transitive që karakterizohet me ndryshime të shpejta si në fushën ekonomike, politike, sociale, kulturore, ashtu edhe në atë arsimore. 

Në këtë kontekst, studentët do të mund të bëjnë krahasime, me zhvillimet në rajon e më gjerë, duke i parë specifikat, dallimet dhe ngjashmëritë në mes vete.

	Rezultatet e pritura të nxënies:
	Pas përfundimit të këtij kursi, studentet  do të jenë në gjendje të:

· ldefinojnë nocionet themelore përkitazi me fushën e arsimit të të rriturve, të mësuarit gjatë gjithë jetës dhe zhvillimit profesional të mësimdhënësve;

· konkludojnë rreth aspekteve të përfitimit nga zhvillimi i vazhdueshëm profesional;

· vlerësojnë rëndësinë e krijimit të mundësive dhe organizimit  të vazhdueshëm të trajnimeve dhe zhvillimit profesional formal/të institucionalizuar;

· shpjegojnë rolin e zhvillimit profesional të mësimdhënësve për aftësim dhe ngritje të cilësisë;

· analizojnë dobitë e zhvillimit profesional dhe të mësuarit gjatë gjithë jetës ;

· aplikojnë teknologjinë bashkëkohore dhe të hulumtojnë literaturë lidhur me temat që zhvillohen;

· gjykojnë rreth trendeve tradicionale dhe atyre bashkëkohore në arsim që kanë të bëjnë me fushën e arsimit gjatë gjithe jetës dhe zhvillimit të vazhdueshëm profesional;

· demonstrojnë aspekte praktike përkitazi me detyrat e kursit;

	Metodologjia e mësimdhënies 

	Gjatë kursit – sesioneve të ligjeratave:

· Do të shtjellohet pjesa teorike e materialit mësimor.

· Do të organizohen diskutime grupore dhe vlerësim kritik i prezantimeve të grupeve që do të prezantojnë pas leximit të artikujve shkencor lidhur me temat relevante sipas syllabusit. 

· Do të formohen grupe të studenteve prej 2-4 vetave të cilët në mënyrë sistematike do të hulumtojnë në përzgjedhjen dhe leximin e artikujve shkencor,  duke i paraqitur në një punim seminarik / ese, bazuar në këto çështje:  a) Qëllimin e artikullit (duke përmbledhur idenë kryesore); b) përshkrimin reflektiv të asaj që është mësuar dhe c) implikimin (gërshetimin) në praktikën profesionale personale. Të shkruarit në punim/ese, do të zhvillojë të menduarit kritik dhe do të ketë për qëllim të bazuarit në përbërësit e nivelit të lartë të të menduarit, siq janë analiza dhe sinteza!

· Çdo student në baza grupore do të obligohet të përfshihet në prezentim, përmes prezantimit individual.

· Studentët do të dorëzojnë punimin seminarik/esenë, për gjykimin mbi artikullin shkencor!

· Gjatë ligjëratave nga pikëpamja praktike do të diskutohen çështje të ndryshme aktuale rreth aspektit të zhvillimit profesional të mësimdhënësve. 

· Do të diskutohen raste studimore, hulumtime të ndryshme të cilat do ta pasurojnë përmbajtjen e lëndës. 

Studentët do të udhëhiqen në mënyrë praktike nëpër të gjitha fazat e punimit për prezantimet e tyre në menaxhimet moderne dhe menaxhimet e kombinuara..

	Kontributi nё ngarkesën e studentit (gjё qё duhet tё korrespondoj me rezultatet e tё nxёnit tё studentit)

	Aktiviteti 
	Orë 
	 Ditë/javë  
	Gjithësej

	Ligjërata
	3
	15
	45

	Ushtrime teorike/laboratorike
	
	
	

	Punë praktike
	
	
	

	Kontaktet me mësimdhënësin/konsultimet
	1
	7
	7

	Ushtrime në teren
	
	
	

	Kollokfiume, seminare
	3
	2
	6

	Detyra të  shtëpisë
	2
	15
	30

	Koha e studimit vetanak të studentit (në bibliotekë ose në shtëpi)
	2
	9
	18

	Përgatitja përfundimtare për provim
	1
	20
	20

	Koha e kaluar në vlerësim (teste, kuiz, provim final)
	
	
	

	Projektet, etj
	
	
	

	Totali 
	
	
	126 orë

	125: 25  

 5 ECTS.

	Metodat e vlerësimit:
	Vlerësimi mbështetet në këto aktivitete:
Vlerësimi në këtë kurs zbaton qasjen e vlerësimit të vazhdueshëm. 
Forma e vlerësimit:

1. Puna praktike (prezantimi) dhe seminaret  – 20 pikë

2. Testi I – 30 pikë

3. Provimi final – 50 pikë.

Puna në grupe do të menaxhohet në atë mënyrë që kontributi i secilit anëtarë të grupit do të duhet të dëshmohet me rastin e dorëzimit të detyrës. Vlerësimi për prezantime do të jetë individual, sipas shkathtësive të arritura dhe të shprehura gjatë prezantimit. Mënyra e punimit të prezantimit, do të identifikohet përmes kritereve të përcaktuara paraprakisht për hartimin e punimit seminarik dhe prezantimit.
Referenca dhe stili i shkrimit

Studentët inkurajohen të përdorin stilin akademik gjatë hartimit të punimit seminarik të kursit, dhe njëkohësisht në rast të shfrytëzimit të burimeve të tjera duhet t’i binden rregullave të APA-s.
Vlerat e përqindjes të shndërruara në notë:

Përqindja

Nota

91%-100%

10

81%-90%

9

71%-80%

8

61%-70%

7

50%-60%

6

Nën 50%

Nuk kalon

	Plani i dizajnuar i mësimit: 
Javët
Tema
Aktiviteti

Java e parë
Njoftim me syllabusin e lëndës dhe prezantim i qëllimit të kursit.

Njohja me detyrat e kursit dhe ndarja e përgjegjësive

Studentët do të ndahen në grupe nga 3-4. 
Aktivitet: Në çifte, studentët do të punojnë në përcaktimin e objektivave të kursit, sipas pritshmërive të studentëve, në mënyrë që të reflektojmë në fund të kursit për objektivat e arritura.
Java e dytë
Shtjellimi i koncepteve themelore përkitazi me zhvillimin profesional të mësimdhënësve
· Prezantim për konceptet relevante, duke filluar nga koncepte të përgjithshme, deri te ato më të përafërta me fushën e zhvillimit profesional
· Aktivitet me studentë: Punë në grupe – Secili grup do të trajtojë në mënyrë specifike një koncept relevant për të identifikuar dallimet, vecantitë dhe specifikat apo të përafërtat në mes të koncepteve
Java e tretë
Perspektiva teorike lidhur me aspektin e të mësuarit gjatë gjithë jetës, arsimit të të rriturve  dhe zhvillimit profesional të mësimdhënësve
· Prezantim për aspekte të ndryshme të trajtimit teorik sipas këndvështrimeve të teoricientëve 
· Aktivitet me studentë sipas hapave në vijim: 

1. Studentët do të lexojnë një artikull në grupe dhe duke aktivizuar të menduarit kritik do të reflektojnë mbi artikullin përmes ndarjes së detyrave sipas grupeve, që nënkupton: 
a) Grupi I. do të parashtrojë 3 pyetje lidhur me artikullin e lexuar

b) Grupi II – III dhe IV. do të reflektojë duke dhënë përgjigje lidhur me pyetjet e parashtruara
2. Grupi V. do të vëzhgojë punën e grupeve paraprake dhe do të arrijë konkluzione lidhur me punën e grupeve dhe cështjeve përkitazi me temën e lexuar
Java e katërt
Kontributi ndërkombëtar në fushën e zhvillimit profesional të mësimdhënësve
· Një javë më parë do të kërkohet nga studentët të lexojnë dhe hulumtojnë lidhur me kontributin ndërkombëtar për çështje të zhvillimit profesional të mësimdhënësve
· Në mënyrë vullnetare, studentët do të fillojnë reflektimet e tyre, lidhur me përvojat e fituara për çështjen

· Aspekti  kryesor që do të karakterizojë aktivitetin është kreativiteti i nxitur nga vet studentët
· Puna kreative e studentëve do të plotësohet nga prezantimi lidhur me përvoja të ndryshme ndërkombëtare sipas kontributit të organizatave dhe konferencave të larmishme
Java e pestë
Historik i zhvillimit profesional të mësimdhënësve në Kosovë (Procesi, rrjedhat dhe programet e trajnimit për zhvillim profesional të ofruara në periudha të ndryshme kohore – 

Programe formale (të institucionalizuara) për zhvillim dhe rikualifikim të mësimdhënësve në Kosovë 

Programi Avancimi i Kualifikimit të Mësimdhënësve – sfidë apo përfitim?

· Ligjërata përkitazi me historikun e zhvillimit profesional të mësimdhënësve në Kosovë, përbën reflektimin mbi të gjitha mundësitë e ofruara për zhvillim profesional, që nga pas lufta. Do të shikohen, mangësitë dhe përparësitë, aspekti i përfitimit, mënyra e përzgjedhjes dhe funksionimit të programeve trajnuese etj.
· Prezantim lidhur me qëllimin, objektivat kryesore, funksionimin dhe dedikimin e Programit për Avancimin e Mësimdhënësve në Kosovë

Punë në grupe: Analizë dhe vlerësim i situatës aktuale sipas të dhënave nga prezantimi
Java e gjashtë
Zhvillimi profesional i mësimdhënësve nga këndvështrimi i politikave dhe legjislacionit
· Në Kosovë funksionon një sistem legjislativ që mbështet aspektin e zhvillimit profesional. Në këtë kontekst, do të trajtohen duke filluar nga Plani strategjik i Arsimit në Kosovë, Korniza strategjike e zhvillimit profesional, dokumente e udhëzime administrative përkitazi me funksionimin e sistemit për licencimin e mësimdhënësve etj.
Detyrë: Të hartohet një raport lidhur me përparësitë dhe mangësitë e sistemit të politikave që funksionojnë në Kosov, përkitazi me mundësitë për zhvillim të vazhdueshëm profesional të mësimdhënësve
Java e shtatë
Testimi I
Java e tetë
Modele të zhvillimit profesional – Zhvillimi profesional me bazë në shkollë
· Prezantim për specifikat e zhvillimit profesional me bazë në shkollë; mënyrën e organizimit, aspektin e përfitimit dhe ngritjes së cilësisë në shkollë
· Aktivitet me studentë: Do të planifikohet në vazhdim

Java e nëntë
Forma të tjera të zhvillimit profesional – Mentorimi dhe reflektimi
Ndryshimi i mësimdhënësve
· Prezantim i detajuar lidhur me rëndësinë e ndryshimit të mësimdhënësve, rezistencën për ndryshime, sfidat drejt ndryshimit.
Trajtim i veçantë i mentorimit dhe reflektimit si modele të zhvillimit profesional

· Punë në çifte: Studentët (me përvojë në mësimdhënie – apo në rolin e udhëheqësit-menaxherit) në çift do të paraqesin në mënyrë imagjinative/virtuale në poster përvojën nga një program për zhvillim profesional
· Tri grupe të studentëve, do të reflektojnë për punën e çifteve, sipas asaj që shohin
Java e dhjetë
Përcaktimi i nevojave për zhvillim të vazhdueshëm profesional - drejt përmirësimit të mësimdhënies 
Pas një prezantimi të shkurtër, studentët do të hartojnë një raport, sipas një formati të dizajnuar nga mësimdhënësi i lëndës, për të përshkruar nevojat individuale për zhvillim të mëtejshëm profesional.
Raportet do të diskutohen dhe analizohen në klasë
Java e njëmbëdhjetë
Motivimi i mësimdhënësve për zhvillim profesional -drejt ngritjes së përformancës së mësimdhënësve dhe përmirësimit të procesit të mësimdhënies
Java e dymbëdhjetë
Prezantime të studentëve
Reflektim nga grupet  e përcaktuara për vlerësim të prezantimeve, të ashtuquajturit “miqtë kritik”
Java e trembëdhjetë
Prezantime të studentëve
Reflektim nga grupet  e përcaktuara për vlerësim të prezantimeve, të ashtuquajturit “miqtë kritik”
Java e katërmbëdhjetë
Vlerësimi i kursit, përkitazi me objektivat e arritura dhe kompetencat e zhvilluara
Së bashku me studentët, vlerësojmë nivelin e arritjes së realizimit të kursit në koherencë me qëllimin e përcaktuar dhe objektivat e planifikuara. Kjo bëhet në koherencë me aktivitetin e javës së parë, kur studentët kanë pasqyruar objektivat e pritshme të kursit
· Aktivitet i planifikuar kreativ

Java e pesëmbëdhjetë
Përsëritje dhe përgatitje për provim
Përmes bashkëpunimit me studentë, do të kërkohet nga një grup i studentëve hartim i pyetjeve lidhur me temat e zhvilluara dhe dhënia e përgjigjeve nga grupet e tjera të studentëve. 


	Politikat akademike dhe rregullat e mirësjelljes:

	· Studentët janë të obliguar të përcjellin me rregull ligjëratat dhe ushtrimet. Të gjitha punët, por edhe pjesëmarrja në ligjërata janë pjesë e vlerësimit përfundimtar.

· Studentët duhet të vijnë me kohë në mësim, të mbajnë qetësinë dhe të angazhohen aktivisht në diskutime gjatë ligjëratave. 

· Gjatë kohës së mësimit studentët duhet t’i shkyçin telefonat celularë.

· Studentët janë të lirë të bëjnë pyetje dhe të marrin pjesë në çdo aktivitet.
· Nuk lejohet kopjimi dhe cilado formë tjetër e mashtrimit gjatë provimeve
· Ndalohet plagjiatura 

